
	1.
	Հայաստանի Հանրապետության արդարադատության նախարարություն

25.07.2013թ.
N 02/4302-13 գրություն

	1. «Հայաստանի Հանրապետության քրեական օրենսգրքում լրացում կատարելու մասին» ՀՀ օրենքի նախագծի 1-ին հոդվածում նշված «ավելացնել» բառն անհրաժեշտ է փոխարինել «լրացնել» բառով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի 3-րդ մասի պահանջները:
2. «Հայաստանի Հանրապետության քրեական դատավարության օրենսգրքում լրացում կատարելու մասին» ՀՀ օրենքի նախագծի 2-րդ հոդվածում նշված «օրվանից» բառն անհրաժեշտ է փոխարինել «օրը» բառով` նկատի ունենալով «Իրավական ակտերի մասին» ՀՀ օրենքի 46-րդ հոդվածի պահանջները:
3. Նկատի ունենալով, որ անօրինական միգրացիան անմիջականորեն կապվում է ՀՀ պետական սահմանի հետ, իսկ ՀՀ քրեական օրենսգրքի 329-րդ հոդվածի 1-ին մասով պետական սահմանն ապօրինի հատելու համար նախատեսված է նաև ազատազրկման հետ չկապված պատիժ` տուգանք, ուստի «Հայաստանի Հանրապետության քրեական օրենսգրքում լրացում կատարելու մասին» ՀՀ օրենքի նախագծի 2-րդ հոդվածով նախատեսված արարքների համար, որպես այլընտրանք, առաջարկում ենք նախատեսել նաև տուգանք պատժատեսակը:  

4. «Հայաստանի Հանրապետության քրեական դատավարության օրենսգրքում լրացում կատարելու մասին» ՀՀ օրենքի նախագծի 1-ին հոդվածում նշված «1-ին մասում» բառերն անհրաժեշտ է փոխարինել «2-րդ մասում» բառերով` նկատի ունենալով, որ անօրինական միգրացիան անմիջականորեն կապվում է ՀՀ պետական սահմանի հետ, որի պահպանումն ուղղակիորեն վերապահված է ազգային անվտանգության մարմիններին:


	Ընդունված է:

Ընդունված է:

Չի ընդունվել:

Ընդունված է մասնակիորեն:

	1. Կատարվել է համապատասխան լրացում:
2. Կատարվել է համապատասխան փոփոխություն:
3. Չնայած ՀՀ քրեական օրենսգրքի 329-րդ հոդվածի 1-ին մասով պետական սահմանն ապօրինի հատելու համար նախատեսված է նաև ազատազրկման հետ չկապված պատիժ` տուգանք, բայց 329.1-րդ հոդվածով նախատեսված հանցագործությունն իր վտանգավորության աստիճանով առավել վտանգավոր է, քան 329-րդ հոդվածով նախատեսվածը: Մասնավորապես դա նախատեսված է Անդրազգային կազմակերպված հանցավորության դեմ ՄԱԿ-ի կոնվենցիայով և այն լրացնող Ցամաքով, ծովով և օդով միգրանտների անօրինական ներս բերելու դեմ արձանագրությամբ: Քանի որ արձանագրությունը չի կարող մեկնաբանվի կոնվենցիայի դրույթներին հակառակ, իսկ կոնվենցիան նշում է, որ անդրազգային բոլոր հանցագործությունները /ներառյալ անօրինական միգրացիայի կազմակերպումը, մարդու թրաֆիքինգը և այլն/ լուրջ հանցագործություններ են, իսկ դրանք պետք է պատժվեն միայն ազատազրկմամբ: Բացի այդ, 329.1-րդ հոդվածով նախատեսվող հանցագործությունը պետք է հանգեցնի նաև այն կատարող անձանց հանձնամանը, իսկ «Հանձնման մասին» Եվրոպական կոնվենցիայի համաձայն՝ դա հնարավոր է կիրառվի, եթե այդ արարքը պատժվում է ազատազրկմամբ առնվազն 1 տարի ժամկետով: 

Հետևաբար, ելնելով վերը նշված միջազգային փաստաթղթերի բովանդակությունից նախատեսվող հանցագործության համար նշանակվող միակ պատիժ կարող է լինել ազատազրկումը:   

4. Փոփոխությունը կատարվել է ոչ թե 2-ով, այլ 3-ով փոխարինելով: 



	2.
	Հայաստանի Հանրապետության ազգային անվտանգության ծառայություն

22.07.2013թ.

11/611


	1.Նոր առաջարկվող 329.1 հոդվածի ամբողջ տեքստից <ապօրինի> բառը հանել:

2. Նույն հոդվածի առաջին մասում <շահադիտական> բառից հետո ավելացնել "անձնական այլ շահագրգռվածությունից կամ խմբային շահերից ելնելով՝ ապօրինի միգրացիայի" բառակապակցությունը:

3. 329.1 հոդվածով գործերով  նախաքննության կատարումը պետք է վերապահվի ազգային անվտանգության մարմինների քննիչներին և ՀՀ քրեական դատավարության օրենսգրքի 190-րդ հոդվածում լրացում կատարելով սահմանվի, որ 329.1 հոդվածով նախաքննությունը կատարվում է ազգային անվտանգության մարմինների քննիչների կողմից, քանի որ անօրինական միգրացիան անմիջականորեն կապվում է ՀՀ պետական սահմանի հետ, որի պահպանման գործառույթն ուղղակիորեն վերապահված է ազգային անվտանգության մարմիններին:
	Չի ընդունվել:

Չի ընդունվել:

Ընդունված է:
	1.Այս հանցագործությունը վերաբերում է դիսպոզիցիայում թվարկված ապօրինի գործողություններին, այլ ոչ թե օրինական գործողություններին 
2. ՄԱԿ-ի Անդրազգային կազնակերպված հանցավորության դեմ պայքարի մասին կոնվենցիան լրացնող Ծովով, ցամաքով կամ օդով միգրանտների անօրինական ներս բերման դեմ արձանագրության 3-րդ հոդվածի համաձայն՝ «միգրանտների անօրինական ներմուծում» նշանակում է` որևէ մասնակից պետություն որևէ անձի, որը չի հանդիսանում նրա քաղաքացին կամ մշտապես չի բնակվում նրա տարածքում, անօրինական ներմուծման ապահովում՝ ուղղակիորեն կամ անուղղակիորեն որևէ ֆինանսական կամ այլ նյութական շահ ստանալու նպատակով. Իսկ նույն արձանագրության 6-րդ հոդվածի համաձայն՝ յուրաքանչյուր Մասնակից պետություն ձեռնարկում է այնպիսի օրենսդրական և այլ միջոցներ, ինչպիսիք կարող են պահանջվել այն հաշվով, որ քրեորեն պատժելի ճանաչվի միգրանտների անօրինական ներմուծումը, երբ դա կատարվում է դիտավորությամբ և ուղղակիորեն կամ անուղղակիորեն ֆինանսական կամ այլ նյութական շահ ստանալու նպատակով. Անձնական շարժառիթներով նման գործողություններն ըստ միջազգային չափորոշիչների քրեորեն պատժելի չեն:
3. Համապատասխանեցված է:


	3.
	Հայաստանի Հանրապետության արդարադատության նախարարություն
18.05.2013թ.

N 02/2810-13 գրություն


	1. Նախագծի 1-ին հոդվածը հստակեցման և խմբագրման կարիք ունի: Այսպես՝ նախագծի 1-ին մասի կապակցությամբ անհրաժեշտ է նկատի ունենալ, որ անօրինական միգրացիայի կազմակերպումը բնորոշող հատկանիշներն իրենց մեջ ներառում են երկու առանձին հանցակազմեր, հետևապես 1-ին հոդվածի 1-ին մասում նշված դիսպոզիցիան անհրաժեշտ է նախատեսել առանձին մասերով, մասնավորապես՝ Հայաստանի Հանրապետության քաղաքացիների Հայաստանի Հանրապետությունից ելքի, օտարերկրյա պետություն մուտքի, օտարերկրյա պետությունում գտնվելու կազմակերպումն անհրաժեշտ է նախատեսել առանձին մասով: 
Նախագծի 1-ին հոդվածի 1-ին մասից անհրաժեշտ է հանել «Ապօրինաբար» բառը, որպես  օբյեկտիվ կողմի հատկանիշ և փոխարինել «կեղծ փաստաթղթեր ներկայացնելով» բառերով: 

2. Նախագծի 1-ին հոդվածի 2-րդ մասի 2-րդ կետում որպես ծանրացնող հանգամանք է նշված «մի խումբ անձանց կողմից նախնական համաձայնությամբ կամ կազմակերպված խմբի կողմից» կատարելը: Անհրաժեշտ է նկատի ունենալ քրեական իրավունքի գիտության մեջ օգտագործվող հետևյալ սկզբունքը, համաձայն որի, եթե հատուկ մասի հոդվածում որպես ծանրացնող հանգամանք նախատեսված է հանցակցության որևէ ձև, ապա հանցակցության առավել վտանգավոր ձևերով հանցանք կատարելու դեպքում արարքը պետք է որակել հոդվածի համապատասխան մասով և հակառակը՝ հանցանքն առավել փոքր վտանգավորությամբ օժտված ձևով կատարելու դեպքում արարքը պետք է որակել որպես տվյալ հանցագործության հասարակ տեսակ: Այդ առումով նախագծի 1-ին հոդվածի 2-րդ մասի 2-րդ կետում հանցագործության կատարումը կազմակերպված խմբի կողմից որպես ծանրացնող հանգամանք նախատեսելու անհրաժեշտությունը չկա, քանի որ 2-րդ կետով արդեն իսկ նախատեսված է հանցագործության կատարումը մի խումբ անձանց կողմից:

3.  Նախագծի վերաբերյալ հայտնում ենք, որ անհրաժեշտ է համապատասխան լրացում կատարել նաև ՀՀ քրեական դատավարության օրենսգրքի 190-րդ հոդվածում և նախագիծը ներկայացնել նախագծերի փաթեթի տեսքով:

4. Օրենսդրական տեխնիկայի կանոնները մասամբ պահպանված չեն: Այսպես՝ նախագծի 2-րդ հոդվածն անհրաժեշտ է խմբագրել, մասնավորապես՝ «օրվանից» բառն անհրաժեշտ է փոխարինել «օրը» բառով՝ նկատի ունենալով «Իրավական ակտերի մասին» Հայաստանի Հանրապետության օրենքի 46-րդ հոդվածի պահանջները:

5. Նախագիծն անհրաժեշտ է համաձայնեցնել ՀՀ գլխավոր դատախազության հետ:


	Ընդունվել է մասնակի:
Չի ընդունվել: 

Ընդունվել է: 

Ընդունվել է:
Ընդունվել է: 
	1.«Ապօրինաբար» բառի փոխարինումը «կեղծ փաստաթղթեր ներկայացնելով» նպատակահարմար չէ, քանի որ կեղծ փաստաթղթերով միգրացիայի կազմակերպումը հանդիսանում է անօրինական միգրացիայի կազմակերպման դրսևորումներից մեկը, այսինքն՝ միայն մի տարատեսակը, և այն նեղ մեկնաբանելը կհանգեցնի, որ առանց կեղծ փաստաթղթերի միգրացիայի կազմակերպումը, օրինակ՝ կածանների միջոցով միգրանտների ոտքով պետական սահմանով տեղափոխելը, օրինական փաստաթղթերով տեղափոխելն ու այնուհետև այդ փաստաթղթերը ոչնչացնելով օտարերկրյա պետության տարածքում պահելը և այլ դեպքերը չեն որակվի որպես հանցագործություն և դա կատարող անձինք պատասխանատվության չեն ենթարկվի: 
Առաջարկի առաջին մասը՝ դիսպոզիցիան երկու մասի բաժանելու վերաբերյալ ընդունվել է:

2. Համաձայնելով տեսական մեկնաբանությունների հետ՝ միաժամանակ հայտնում ենք հետևյալը, որ ՀՀ քրեական օրենսգրքի կոնտեքստից ելնելով «մի խումբ անձանց կողմից նախնական համաձայնությամբ կամ կազմակերպված խմբի կողմից» ծանրացնող հանգամանք ամրագրելը ոչ միայն արդարացված է, այլ նաև բխում է ընդհանուր տերմինաբանական համահունչությունից: ՀՀ քրեական օրենսգրքում բազմաթիվ են այն հոդվածները, որտեղ որպես ծանրացնող հանգամանք նախատեսված է «մի խումբ անձանց կողմից նախնական համաձայնությամբ կամ կազմակերպված խմբի կողմից» կատարելը: Մասնավորապես այն նախատեսված է ՀՀ քրեական օրենսգրքի 104-րդ հոդվածի 2-րդ մասի 7-րդ կետով, 112-րդ հոդվածի 2-րդ մասի 6-րդ կետով, 113-րդ հոդվածի 2-րդ մասի 3-րդ կետով, 188.1-րդ հոդվածի 2-րդ մասով, 201-րդ հոդվածի 2-րդ մասով, 217.1-րդ հոդվածի 2-րդ մասով, 258-րդ հոդվածի 3-րդ մասի 1-ին կետով, 329-րդ հոդվածի 2-րդ մասով և այլն: Հատկանշական է հենց ՀՀ քրեական օրենսգրքի 329-րդ հոդվածում քննարկվող ծանրացնող հանգամանքի առկայությունը, քանի որ առաջարկվող 329.1-րդ հոդվածն ուղղակիորեն փոխկապակցված է այդտեղ մատնանշված գործողության հետ:

Բացի այդ, առաջարկվող հոդվածով նախատեսվող արարքի քրեականացումն առաջնահերթ պայմանավորված է ՀՀ կողմից ստանձնած միջազգային պարտավորությունների կատարմամբ, մասնավորապես՝ ՄԱԿ-ի Անդրազգային կազմակերպված հանցավորության դեմ Կոնվենցիան լրացնող Ցամաքով, ծովով և օդով միգրանտների անօրինական ներս բերելու դեմ արձանագրության (Պալերմոյի Արձանագրության) 6-րդ հոդվածի 1-ին մասով նախատեսված նորմով:  

Ինչպես երևում է անգամ կոնվենցիայի վերնագիրը մատնանշում է այս հանցագործության կազմակերպված լինելու հանգամանքը:

Բացի այդ, եթե որպես ծանրացնող հանգամանք նախատեսվի միայն «մի խումբ անձանց կողմից նախնական համաձայնությամբ» կատարելը, ապա դա իրավակիրառ պրակտիկայում կարող է առաջացնել երկակի մեկնաբանություններ, ինչը ցանկալի չէ: Եվ եթե հնարավորություն կա նշել ծանրացնող հանգամանքն այնպես, որ այն երկակի չմեկնաբանվի, ցանկալի չէ տալ հակառակ ձևակերպումը, իսկ հետո մեկնաբանության միջոցով պարզաբանել այն: 

3.  Նախագիծը ներառվել է փաթեթում:
4. Կատարվել է համապատասխան փոփոխություն:

5. Օրենքի նախագիծը ներկայացվել է ՀՀ գլխավոր դատախազության կարծիքին:

	4.
	Հայաստանի Հանրապետության ազգային անվտանգության ծառայություն

28.03.2013թ.

N 11/203 գրություն
	1.Նոր խմբագրությամբ առաջարկվող 329.1-րդ հոդվածի 1-ին մասում <<Շահադիտական>> բառը փոխարինել <<Անօրինական  միգրացիայի>> բառերով:  

Նախագծի ամբողջ տեքստից <<ապօրինի>> բառը հանել:

2. Գտնում ենք, որ 329.1-րդ հոդվածով գործերով նախաքննության կատարումը պետք է վերապահվի ազգային անվտանգության մարմինների քննիչներին և ՀՀ քրեական դատավարության օրենսգրքի 190-րդ հոդվածում լրացում կատարելով սահմանվի, որ 329.1-րդ հոդվածով նախաքննությունը կատարվում է ազգային անվտանգության մարմինների քննիչների կողմից, քանի որ անօրինական միգրացիան անմիջականորեն կապվում է ՀՀ պետական սահմանի հետ, որի պահպանման գործառույթն ուղղակիորեն վերապահված է ազգային անվտանգության մարմիններին, իսկ եթե ՀՀ ոստիկանության կազմակերպված հանցավորության դեմ պայքարի գլխավոր վարչությունում կա անօրինական միգրացիայի կազմակերպման դեպքերի բացահայտման համար առանձնացված ստորաբաժանում, ապա այդ կառույցը նախաքննություն կատարող մարմին չէ, և ի վերջո նյութերը կարող է ուղարկել նախաքննություն կատարող մարմնին` անկախ գերատեսչական պատկանելիությունից:


	Չի ընդունվել: 

Ընդունվել է:
	 1.<<Շահադիտական>> բառը պահպանվել է, քանի որ այս հանցանքի կատարման  դեպքում անձը պետք է հետապնդի որևէ շահ: Իսկ եթե շահը բացակայում է, և արարքը կատարվում է այլ նպատակով (օրինակ` կարեկցանք, խղճահարություն և այլն), ապա արարքը չի կարող որակվել որպես անօրինական միգրացիայի կազմակերպում: Այսպիսի մոտեցումը համահունչ է նաև միջազգային պրակտիկային: 

Հաշվի առնելով  այն հանգամանքը, որ <<Շահադիտական>> բառը չի փոխարինվել <<Անօրինական միգրացիայի>> բառերով, ուստի` նախագծի տեքստից <<ապօրինի>> բառը հանելու անհրաժեշտություն չի առաջանում:



	5.
	Հայաստանի Հանրապետության արտաքին գործերի նախարարություն

06.03.2013թ.
16/2044-13 գրություն

	Դիտողություններ և առաջարկություններ չկան:
	
	

	6.
	Հայաստանի Հանրապետության ոստիկանություն

14.03.2013թ.

N 24/399 գրություն
	Դիտողություններ և առաջարկություններ չկան:


	
	

	7 . 
	Հայաստանի Հանրապետության ֆինանսների նախարարություն

05.03.2013թ.

1/9.4/2685-13 գրություն
	Դիտողություններ և առաջարկություններ չկան:
	
	

	8.
	Հայաստանի Հանրապետության գլխավոր դատախազություն

12.06.2013թ.

25/2020-13
	1.Նախագծի 2-րդ հոդվածի 1-ին և 2-րդ մասերի դիսպոզիցիաները շարադրել հետևյալ խմբագրությամբ.

<<1. Օտարերկրյա քաղաքացիների կամ քաղաքացիություն չունեցող անձանց Հայաստանի Հանրապետություն ապօրինի մուտքի, Հայաստանի Հանրապետությունում ապօրինի գտնվելու կամ Հայաստանի Հանրապետության տարածքով ապօրինի տարանցման (տեղափոխման) կազմակերպումը, որը կատարվել է շահադիտական նպատակով:
2.Հայաստանի Հանրապետության քաղաքացիների Հայաստանի Հանրապետությունից ապօրինի ելքի, օտարերկրյա  պետության ապօրինի մուտքի, օտարերկրյա պետությունում ապօրինի գտնվելու կազմակերպումը, որը կատարվել  է շահադիտական նպատակով>>:
2.Ընդունելի է ՀՀ ազգային անվտանգության ծառայության առաջարկն այն մասին, որ ՀՀ քրեական դատավարության օրենսգրքի 190-րդ հոդվածում լրացում կատարելով պետք է սահմանվի, որ ՀՀ քրեական օրենսգրքի 329.1 հոդվածով նախաքննությունը կատարվում է ՀՀ ազգային անվտանգության մարմինների քննիչների կողմից, քանի որ անօրինական միգրացիան անմիջականորեն կապված է ՀՀ պետական սահմանի հետ, որի պահպանման գործառույթն ուղղակիորեն վերապահված է ազգային անվտանգության մարմիններին:
	Ընդունվել է: 
Ընդունվել է:
	1.Նախագծի 2-րդ հոդվածի 1-ին և 2-րդ մասերի դիսպոզիցիաները շարադրվել են նոր խմբագրությամբ:


ՀՀ ՏԿՆ միգրացիոն պետական ծառայության պետ 

